
Yayasan Selangor, dengan kerjasama
JPN Selangor, menganjurkan Seminar
Skor A+ SPM 2025 bagi membantu
murid meningkatkan strategi
pembelajaran dan persediaan
menghadapi peperiksaan SPM, sambil
menekankan pembangunan modal
insan yang berpengetahuan,
kompetitif, dan berintegriti.

Bangunan 12 tingkat milik Yayasan
Selangor sedang dinaik taraf
menjadi Sinma Redland Mall bagi
menghidupkan aset strategik
yayasan.

AGENDA
L A M A N  3

BENGKEL INTERVERSI STPM
PERKASA KECEMERLANGAN
MURID TINGKATAN ENAM
SELANGOR

L A M A N  4

Bengkel Intervensi Murid Fokus STPM
2025 dianjurkan oleh Yayasan
Selangor bersama JPN Selangor untuk
membantu murid Tingkatan Enam
menguasai topik kritikal dan
memantapkan teknik menjawab
peperiksaan STPM.

MALAM GALA 55 TAHUN
YAYASAN SELANGOR RAIKAN
KECEMERLANGAN
PENDIDIKAN DAN KEBAJIKAN

L A M A N  1 7

Yayasan Selangor meraikan 55
tahun kecemerlangan pendidikan
dan kebajikan melalui Malam
Gala, yang menjadi platform
menyemai semangat kekitaan
dan sokongan alumni bagi
memperkukuh legasi pendidikan
serta pembangunan kebajikan di
Selangor.

SINMA REDLAND MALL: PROJEK
NAIK TARAF BANGUNAN
YAYASAN SELANGOR HIDUPKAN
ASET STRATEGIK IBU NEGARA

YAYASAN SELANGOR PERKASA CALON SPM 2025
 SEMINAR SKOR A+ BERSAMA JPN SELANGOR

Yayasan Selangor terus memperkukuh komitmennya
dalam usaha memantapkan pembangunan modal insan
dan kecemerlangan akademik melalui penganjuran
Seminar Skor A+ SPM 2025, anjuran bersama Jabatan
Pendidikan Negeri Selangor (JPNS) yang  telah
berlangsung pada 25 Oktober 2025.

Program ini telah diadakan di Sekolah Menengah Setia
Budi, Gombak, dan disertai seramai 2,000 murid dari
seluruh Selangor sebagai persediaan menghadapi
peperiksaan SPM. Seminar ini menjadi platform bagi murid
meningkatkan strategi pembelajaran dan pencerahan
minda menjelang peperiksaan yang akan bermula pada 4
November.

Majlis perasmian telah disempurnakan oleh YAB Dato’ Seri
Amirudin Shari, Dato’ Menteri Besar Selangor, menekankan
komitmen negeri dalam pembangunan modal insan yang
berpengetahuan, kompetitif, dan berintegriti.

Setiap usaha, peluh, dan doa yang dicurahkan oleh murid
merupakan benih kejayaan masa depan. Dengan
semangat juang yang tinggi serta sokongan padu
daripada ibu bapa, guru, dan rakan seperjuangan, Insya-
Allah kejayaan akan menjadi milik anak-anak Selangor.

Majlis perasmian penutup bengkel telah
disempurnakan oleh Raja Nazirin Shah Raja Mohamad,
Ketua Pegawai Eksekutif Yayasan Selangor, dan turut
dihadiri oleh Puan Hanisah Mohd Ali, Timbalan
Pengarah Sektor Pembelajaran JPN Selangor, Encik
Muhamad Tassim Zainal, Pengarah Pendidikan
Yayasan Selangor, wakil NUTP Selangor, serta pegawai
Yayasan Selangor dan JPNS.

Program ini memberi tumpuan kepada tujuh mata
pelajaran utama STPM, dengan penekanan terhadap
penguasaan topik kritikal dan pemantapan teknik
menjawab peperiksaan. Inisiatif ini mencerminkan
komitmen berterusan Yayasan Selangor dalam
memperkasa pendidikan prauniversiti serta
menyokong usaha melahirkan murid Tingkatan Enam
yang cemerlang dan berjaya saing. 

BENGKEL INTERVENSI STPM PERKASA
KECEMERLANGAN MURID TINGKATAN ENAM SELANGOR

Yayasan Selangor, dengan kerjasama Jabatan
Pendidikan Negeri Selangor (JPNS),  menganjurkan
Bengkel Intervensi Murid Fokus STPM Siri 1 dan Siri 2
Negeri Selangor Tahun 2025. Program ini melibatkan
hampir 500 murid Tingkatan Enam daripada 64 buah
sekolah di seluruh negeri Selangor bertujuan membantu
murid membuat persediaan lebih rapi bagi
menghadapi peperiksaan STPM.

P E N D I D I K A N



L A M A N  5 | B E R I T A  

Bangunan 12 tingkat milik Yayasan Selangor,
di persimpangan Jalan Bukit Bintang dan
Jalan Sultan Ismail, kini sedang dinaik taraf
dan akan dijenamakan semula sebagai
Sinma Redland Mall. Projek ini bertujuan
menghidupkan semula aset strategik
yayasan serta menyediakan ruang yang
lebih moden dan mesra pengunjung. 

Fasa pertama, yang merangkumi tiga tingkat
pertama, dijangka dibuka pada Disember
2025, dengan konsep ruang komersial dan
fasiliti yang lebih tersusun. Keseluruhan
projek dijangka siap sepenuhnya menjelang
awal 2027, selaras dengan Tahun Melawat
Malaysia 2026, memberi impak positif
kepada pembangunan ekonomi setempat
dan komuniti sekitar.

E-NEWSLETTERE-NEWSLETTERJILID 4 OKTOBER - DISEMBER 2025 

SINMA REDLAND MALL: PROJEK NAIK TARAF
BANGUNAN YAYASAN SELANGOR HIDUPKAN ASET

STRATEGIK IBU NEGARA

"Projek ini akan menghidupkan semula aset
strategik Yayasan Selangor di ibu negara,
di samping menjana sumber pendapatan
baharu bagi memperkukuh usaha yayasan
dalam pembangunan pendidikan rakyat
Selangor."

YM Raja Nazirin Shah Raja Mohamad
Ketua Pegawai Eksekutif Yayasan Selangor

Sebagai langkah seterusnya, satu
Memorandum Persefahaman (MoU) telah
ditandatangani antara pemaju projek,
Redland USJ Summit Properties Sdn Bhd dan
S&M Shopping Arcade Sdn Bhd, bagi
pembangunan semula bangunan Yayasan
Selangor tersebut.

K O R P O R A T

KUNJUNGAN HORMAT UNIVERSITI ISLAM SELANGOR KE
YAYASAN SELANGOR

Delegasi Universiti Islam Selangor (UIS) yang diketuai oleh
Naib Canselor, Dato’ Prof. Dr. Mohd Farid Ravi Abdullah,
yang turut disertai oleh Timbalan Naib Canselor Hal
Ehwal murid & Alumni, Dr. Abdul Razif Zaini; Pendaftar
Encik Zulhizzam Hamzah; Bendahari Pn. Nor Hafizin Abd
Wahab; Ketua Bahagian Pembangunan Perniagaan Encik
Muhamad Fazaizul Razali  dan Timbalan Ketua Bahagian
Pembangunan Perniagaan), Encik Mathialagan  telah
mengadakan kunjungan hormat ke Yayasan Selangor di
Petaling Jaya pada 1 Oktober 2025. 

Delegasi UIS disambut oleh pihak pengurusan Yayasan
Selangor, diketuai oleh Ketua Pegawai Eksekutif, Raja
Nazirin Shah Raja Mohamad, bersama Pengarah
Pendidikan, Encik Muhamad Tassim Zainal dan barisan
pengurusan Yayasan Selangor.

Pertemuan ini menekankan usaha memperkukuh sinergi
antara agensi kerajaan negeri, khususnya dalam
memperkasa agenda pendidikan tinggi di institusi milik
Kerajaan Negeri Selangor. Selain itu, pertemuan ini
membuka ruang untuk kerjasama dalam pembangunan
inisiatif belia holistik dan termasuk pendidikan,
keusahawanan dan  pembangunan modal insan. 

Kunjungan ini mencerminkan komitmen bersama UIS dan
Yayasan Selangor untuk memperluas jaringan strategik,
melahirkan generasi muda berilmu, berdaya tahan, dan
berpotensi menjadi pemangkin pembangunan negara.

M O D A L  I N S A N

ISTIADAT PERARAKAN PENGANTIN DIRAJA DYTM RAJA MUDA
SELANGOR

Majlis Istiadat Pernikahan Diraja Duli Yang Teramat
Mulia Raja Muda Selangor yang berlangsung pada 2
Oktober 2025 di Klang telah diserikan dengan
perarakan Pengantin Diraja sebagai sebahagian
daripada adat istiadat penuh tradisi. Istiadat
bersejarah ini berlangsung dalam suasana penuh
gilang-gemilang dan mencerminkan kemegahan
warisan serta budaya Kesultanan Selangor.

Warga kerja Yayasan Selangor turut serta
memeriahkan Perarakan Sempena Istiadat Pernikahan
DYTM Tengku Amir Shah Ibni Sultan Sharafuddin Idris
Shah Alhaj bersama pasangan Datin Paduka Seri Afzaa
Fadini Binti Dato’ Abdul Aziz yang diadakan di Bandar
Diraja Klang. Penyertaan ini melambangkan semangat
kebersamaan serta tanda sokongan warga Yayasan
Selangor terhadap acara beradat yang sarat dengan
nilai tradisi, budaya dan identiti negeri.

Secara keseluruhannya, penglibatan Yayasan Selangor
dalam istiadat ini mencerminkan rasa hormat,
kebanggaan dan kesetiaan terhadap institusi diraja
Selangor. Yayasan Selangor merakamkan
penghargaan atas peluang menyertai acara
bersejarah ini yang menjadi kebanggaan seluruh
rakyat Negeri Selangor.

E-NEWSLETTERE-NEWSLETTERJILID 4 OKTOBER - DISEMBER 2025 



M O D A L  I N S A N

JAMUAN HI-TEA KETUA PEGAWAI EKSEKUTIF BERSAMA WARGA
YAYASAN SELANGOR

Sebagai tanda penghargaan atas komitmen dan
dedikasi yang berterusan, Yayasan Selangor telah
menganjurkan Jamuan Hi-Tea Ketua Pegawai Eksekutif
bersama warga kerja yang berlangsung pada 16
Disember 2025 di Tamu Hotel & Suites, Kuala Lumpur.
Majlis ini menghimpunkan seramai 130 orang warga
kerja Yayasan Selangor sebagai platform
penghargaan terhadap sumbangan kolektif dalam
merealisasikan agenda strategik organisasi sepanjang
tahun 2025.

Majlis yang berlangsung dalam suasana mesra dan
penuh muhibah ini turut dimeriahkan dengan sesi
penyampaian cabutan bertuah yang melibatkan
penyertaan semua kakitangan yang hadir.
Penyampaian hadiah-hadiah istimewa ini menjadi
simbol penghargaan dan apresiasi Yayasan Selangor
atas usaha gigih, kesetiaan serta komitmen warga
kerja dalam memacu kecemerlangan yayasan.

Secara keseluruhannya, penganjuran program ini
mencerminkan komitmen Yayasan Selangor dalam
menghargai setiap sumbangan warga kerjanya serta
mengiktiraf mereka sebagai aset paling berharga
dalam merealisasikan visi dan misi organisasi.

MALAM APRESIASI GEMILANG AYSSB 2025

P E N D I D I K A N

Malam Apresiasi Gemilang AYSSB 2025 telah berlangsung
dengan jayanya pada 24 Oktober 2025 bertempat di
Grand Sabak Hotel & Mini Convention Centre, melibatkan
penyertaan semua murid murid Asarma Yayasan Selangor
Sabak Bernam (AYSSB). Program ini dianjurkan sebagai
platform penghargaan terhadap kecemerlangan murid
dalam bidang akademik, sahsiah dan kokurikulum selaras
dengan aspirasi Yayasan Selangor dalam melahirkan
murid yang seimbang dan holistik.

Majlis telah diserikan dengan pelbagai persembahan
murid serta pengumuman pelantikan Ketua murid bagi
sesi 2026. Perasmian program telah disempurnakan oleh
Tuan Pengarah Pendidikan Yayasan Selangor, Encik
Muhamad Tassim Bin Zainal yang mencerminkan
komitmen berterusan Yayasan Selangor dalam
memperkasa kualiti pendidikan dan pembangunan
kepimpinan murid.

Secara keseluruhannya, penganjuran majlis ini telah
mencapai objektif yang ditetapkan serta memberi impak
positif dalam memupuk budaya kecemerlangan dalam
kalangan murid AYSSB. Yayasan Selangor merakamkan
setinggi-tinggi penghargaan kepada semua pihak yang
terlibat atas kerjasama dan komitmen yang diberikan bagi
menjayakan program ini.

P E N D I D I K A N

MAJLIS RESTU ILMU DAN SOLAT HAJAT UNTUK 
CALON SPM 2025

Majlis Restu Ilmu dan Solat Hajat untuk Calon SPM 2025
telah dilaksanakan pada 31 Oktober 2025 bertempat di
Surau Ehsan Akademi Asrama Yayasan Selangor Sabak
Bernam (AYSSB) dengan penyertaan seramai 40 orang
calon Sijil Pelajaran Malaysia (SPM). Program ini dianjurkan
sebagai inisiatif sokongan rohani dan moral bagi
membantu calon menghadapi peperiksaan dengan lebih
tenang dan berkeyakinan.

Penganjuran majlis ini bertujuan memberikan dorongan
akhir kepada para calon SPM di samping memohon
keberkatan serta ketenangan hati melalui pelaksanaan
solat hajat. Selain itu, program ini turut berperanan dalam
mengukuhkan hubungan antara murid dengan pihak
asrama serta guru-guru sebagai sistem sokongan penting
menjelang peperiksaan.

Secara keseluruhannya, majlis ini telah mencapai objektif
yang ditetapkan dan memberi impak positif dalam
membina kekuatan spiritual serta emosi calon SPM 2025.
Yayasan Selangor merakamkan penghargaan kepada
semua pihak yang terlibat atas komitmen dan kerjasama
dalam menjayakan program ini.

P E N D I D I K A N

PENYERTAAN AYSSB DALAM OPEN DAY AYSK 2025

Penyertaan murid Asrama Yayasan Selangor
Sabak Bernam (AYSSB) dalam Open Day Asrama
Yayasan Selangor Klang (AYSK) 2025 telah
dilaksanakan pada 23 Ogos 2025 bertempat di
Asrama Yayasan Selangor Klang, dengan
penglibatan seramai 40 orang murid AYSSB.
Program ini dianjurkan bersempena sambutan 55
Tahun Yayasan Selangor sebagai platform
penglibatan dan sokongan institusi pendidikan di
bawah naungan Yayasan Selangor.

Penyertaan murid AYSSB telah memeriahkan
penganjuran Open Day tersebut serta memberikan
pendedahan awal kepada murid mengenai aktiviti,
budaya dan persekitaran pembelajaran di AYSK.
Selain itu, program ini turut menyokong usaha
Yayasan Selangor dalam memperkukuh jaringan
kerjasama serta penglibatan aktif murid dalam
program anjuran Yayasan.

Secara keseluruhannya, penyertaan ini telah
mencapai objektif yang ditetapkan dengan memberi
pengalaman bermakna kepada murid AYSSB serta
memperkukuh semangat kebersamaan dalam
kalangan warga Yayasan Selangor. Yayasan
Selangor merakamkan penghargaan kepada semua
pihak yang terlibat atas kerjasama dan komitmen
dalam menjayakan program ini.

PENYERTAAN AYSSB DALAM MAJLIS SOLAT HAJAT &
BACAAN YASIN PPD SABAK BERNAM

Penyertaan murid Asrama Yayasan Selangor
Sabak Bernam (AYSSB) dalam Majlis Solat Hajat
dan Bacaan Yasin anjuran Pejabat Pendidikan
Daerah (PPD) dan Pejabat Agama Islam Sabak
Bernam telah dilaksanakan pada 13 November
2025 bertempat di Masjid Jamek Sultan
Hishamuddin, Sabak Bernam, melibatkan
penyertaan calon-calon Sijil Pelajaran Malaysia
(SPM) AYSSB.

Program kerohanian ini bertujuan memohon
keberkatan, ketenangan jiwa serta kekuatan rohani
dalam kalangan calon SPM sebagai persediaan
menghadapi peperiksaan. Penyertaan ini turut
mencerminkan sokongan berterusan AYSSB
terhadap inisiatif anjuran PPD dan Pejabat Agama
Islam Sabak Bernam dalam membina sahsiah dan
kesejahteraan spiritual murid.

Secara keseluruhannya, penyertaan dalam majlis
ini telah mencapai objektif yang ditetapkan dan
diharapkan dapat memberi impak positif kepada
calon SPM dalam menghadapi peperiksaan
dengan lebih tenang dan berkeyakinan. Yayasan
Selangor merakamkan penghargaan kepada
semua pihak yang terlibat atas penganjuran dan
kerjasama yang diberikan.

PROGRAM EKSPLORASI AKADEMIK AYSSB

Program Eksplorasi Akademik AYSSB telah
dilaksanakan pada 23 November 2025 bertempat
di Perpustakaan Awam Selangor (PPAS), Shah
Alam, melibatkan penyertaan semua murid
Tingkatan 4 dan 5 Asrama Yayasan Selangor
Sabak Bernam (AYSSB). Program ini dianjurkan
sebagai usaha memperkasa pembelajaran kendiri
serta memperluas pendedahan murid terhadap
pelbagai sumber ilmu dalam persekitaran
pembelajaran yang kondusif.

Sepanjang program berlangsung, para murid telah
diberi peluang untuk meneroka kemudahan dan
bahan rujukan yang disediakan, di samping
mengasah kemahiran pembelajaran serta
meningkatkan minat membaca. Aktiviti yang
dijalankan turut menyokong pembentukan budaya
pembelajaran sepanjang hayat dalam kalangan
murid.

Secara keseluruhannya, program ini telah
mencapai objektif yang ditetapkan dan
diharapkan dapat membuka lebih banyak ruang
penerokaan ilmu serta membina budaya
membaca yang positif dalam kalangan murid
AYSSB. Yayasan Selangor merakamkan
penghargaan kepada semua pihak yang terlibat
atas komitmen dan kerjasama dalam menjayakan
program ini.

GOTONG-ROYONG DAN AKTIVITI KREATIF DI AYSSB

Program Gotong-Royong dan Aktiviti Kreatif di
Asrama Yayasan Selangor Sabak Bernam (AYSSB)
telah dilaksanakan pada 3 Disember 2025
bertempat di AYSSB, melibatkan penyertaan
semua murid menengah rendah AYSSB. Program
ini dianjurkan sebagai usaha memupuk nilai
tanggungjawab, semangat kesukarelawanan serta
kerjasama dalam kalangan murid melalui
penglibatan aktif dalam aktiviti kemasyarakatan di
persekitaran asrama.

Sepanjang program berlangsung, aktiviti gotong-
royong telah dijalankan bagi membaiki dan
menambah baik fasiliti asrama serta menyediakan
ruang aktiviti baharu seperti gelanggang petanque
dan laluan lari berhalangan. Selain meningkatkan
keceriaan dan fungsi kemudahan sedia ada,
program ini turut memberi peluang kepada murid
untuk memmuridi kemahiran baharu serta
mengukuhkan hubungan kerjasama antara murid
dan staf.

Secara keseluruhannya, penganjuran program ini
telah mencapai objektif yang ditetapkan dengan
memberi impak positif terhadap pembentukan
sahsiah murid serta mewujudkan persekitaran
pembelajaran yang lebih kondusif. Yayasan
Selangor merakamkan penghargaan kepada
semua pihak yang terlibat atas komitmen dan
kerjasama dalam menjayakan program ini.

P E N D I D I K A N

PENYERTAAN AYSSB DI PESTA BUKU SELANGOR 2025

L A M A N  1 5 | B E R I T A  

Penyertaan murid Asrama Asrama Yayasan Selangor
Sabak Bernam (AYSSB) di Pesta Buku Selangor 2025 telah
dilaksanakan pada 6 Disember 2025 bertempat di Setia
Alam Convention Centre, dengan penglibatan seramai 40
orang peserta. Program ini dilaksanakan bersempena
jemputan Perbadanan Perpustakaan Awam Selangor
(PPAS) sebagai usaha memperkaya pengalaman
pembelajaran di luar bilik darjah.

Melalui lawatan dan aktiviti yang disertai, para murid
diberi peluang untuk memperluas pengetahuan,
meneroka pelbagai bahan bacaan serta memupuk
minat membaca dalam kalangan murid. Pendedahan ini
selaras dengan hasrat Yayasan Selangor untuk
melahirkan generasi pencinta ilmu sebagai asas kepada
kejayaan akademik dan pembangunan diri murid.

Secara keseluruhannya, penyertaan ini telah mencapai
objektif yang ditetapkan dan memberi impak positif
dalam membudayakan amalan membaca serta
pembelajaran sepanjang hayat dalam kalangan murid
AYSSB. Yayasan Selangor merakamkan penghargaan
kepada semua pihak yang terlibat atas sokongan dan
kerjasama dalam menjayakan program ini.

P E N D I D I K A N

KARNIVAL HARI TERBUKA AYSK 2025 SEMPENA
SAMBUTAN 55 TAHUN YAYASAN SELANGOR

L A M A N  1 6 | B E R I T A  

Karnival Hari Terbuka AYSK 2025 bersempena sambutan
55 Tahun Yayasan Selangor telah dianjurkan oleh
Yayasan Selangor pada 8 November 2025 di Asrama
Yayasan Selangor Klang. Program ini turut dimeriahkan
dengan pelbagai aktiviti menarik yang melibatkan warga
Yayasan Selangor, pelajar, alumni, serta masyarakat
setempat.

Penganjuran karnival ini bertujuan untuk mempererat
hubungan antara Yayasan Selangor dan komuniti, di
samping memberi peluang kepada para pengunjung
untuk mengenali dengan lebih dekat peranan serta
sumbangan Yayasan Selangor dalam bidang pendidikan
dan pembangunan insan.

Suasana karnival diserikan dengan kehadiran gerai
makanan, aktiviti riadah, persembahan hiburan, serta
pelbagai acara interaktif yang menceriakan para
pengunjung.

Secara keseluruhannya, Yayasan Selangor mengucapkan
setinggi-tinggi penghargaan kepada semua pihak yang
hadir dan memberikan sokongan dalam menjayakan
Karnival Hari Terbuka AYSK 2025. Semoga program ini
terus menjadi platform memperkukuh semangat
kebersamaan serta memberi inspirasi kepada generasi
akan datang.

MAKAN MALAM 55 TAHUN YAYASAN SELANGOR RAIKAN
KECEMERLANGAN PENDIDIKAN DAN KEBAJIKAN

L A M A N  1 7 | B E R I T A  

Yayasan Selangor meraikan 55 tahun kecemerlangan
dalam pendidikan dan kebajikan melalui Makan
Malam yang berlangsung pada 13 November 2025 di
Asrama Yayasan Selangor Klang (AYSK). Majlis
berprestij ini disempurnakan oleh Encik Muhamad
Tassim Zainal, Pengarah Pendidikan Yayasan Selangor,
dengan kehadiran Encik Aznam Abdullah, Pengerusi
Alumni Yayasan Selangor, serta barisan alumni dan
tetamu kehormat lain.

Lebih 300 alumni dari pelbagai generasi turut hadir,
menjadikan majlis ini sebagai platform menyemai
semangat kekitaan dan jaringan profesional. Mereka
turut menyumbang dan memberi sokongan bagi
memastikan usaha Yayasan Selangor dalam
memperkukuh legasi pendidikan berkualiti terus
berjalan.

Program ini bukan sahaja meraikan pencapaian masa
lalu, tetapi juga membuka ruang untuk menyemai
kerjasama dan sokongan berterusan daripada alumni,
sebagai asas memperkukuh pembangunan
pendidikan dan kebajikan di Selangor.

M O D A L  I N S A N

MAJLIS PENUTUP & SAMBUTAN HARI MALAYSIA SERTA KEMPEN
DERMA DARAH YAYASAN SELANGOR

L A M A N  1 8 | B E R I T A  

Majlis Penutup dan Sambutan Hari Malaysia Yayasan
Selangor yang berlangsung pada 3 Oktober 2025 di
Dewan Tingkat 9, Menara Yayasan Selangor telah
dianjurkan dengan penuh semangat patriotisme dan
kebersamaan. Majlis ini dimeriahkan dengan sebuah
persembahan nyanyian yang berjaya menyuntik
suasana ceria serta menyemarakkan lagi sambutan
dalam kalangan warga kerja yang hadir.

Majlis ini turut digabungkan dengan penganjuran
Kempen Derma Darah sebagai inisiatif tanggungjawab
sosial Yayasan Selangor dalam menyokong keperluan
bekalan darah serta memupuk budaya prihatin dan
semangat kesukarelawanan. Penyertaan yang
menggalakkan mencerminkan komitmen warga
Yayasan Selangor terhadap usaha kebajikan dan
kemanusiaan.

Secara keseluruhannya, penganjuran majlis ini bukan
sahaja berjaya menutup program sambutan Hari
Malaysia dengan jayanya, malah memperkukuh
semangat perpaduan, keprihatinan sosial dan nilai
kemasyarakatan dalam kalangan warga Yayasan
Selangor selaras dengan visi dan misi organisasi.

S U K A N

PERLAWANAN PERSAHABATAN ANTARA 
AYSSB X PUSAT TAHFIZ AS-SOLIHIN

L A M A N   1 9 | B E R I T A  

Program Friendly Match antara murid Asrama Yayasan
Selangor Sabak Bernam (AYSSB) dan Pusat Tahfiz As-
Solihin telah dilaksanakan pada 6 November 2025
bertempat di Maahad Tahfiz Pusat As-Solihin, Panchang
Bedena, dengan penglibatan seramai 15 orang murid
AYSSB. Program ini dianjurkan sebagai platform
pembangunan sahsiah dan sukan dalam kalangan murid
melalui aktiviti berpasukan yang berteraskan semangat
kesukanan.

Penganjuran perlawanan persahabatan ini bertujuan
mengeratkan hubungan ukhuwah antara kedua-dua
institusi di samping memupuk keyakinan diri serta
keberanian pemain AYSSB.

Secara keseluruhannya, program ini telah mencapai
objektif yang ditetapkan serta memberi pendedahan awal
kepada murid dalam aspek pengurusan emosi, disiplin
dan kerjasama berpasukan. Yayasan Selangor
merakamkan penghargaan kepada semua pihak yang
terlibat atas komitmen dan sokongan dalam menjayakan
program ini.

S U K A N

KARNIVAL SUKAN MUHIBAH AYSSB 2025

L A M A N  2 0 | B E R I T A  

Karnival Sukan Muhibah AYSSB 2025 telah berjaya
dilaksanakan pada 22 November 2025 bertempat
di Asrama Yayasan Selangor Sabak Bernam
(AYSSB) dengan penyertaan seramai 100 orang
peserta. Program ini dianjurkan sebagai platform
memupuk gaya hidup sihat, semangat kesukanan
dan perpaduan dalam kalangan warga
pendidikan.

Karnival ini telah dimeriahkan dengan penganjuran
tujuh acara sukan iaitu Bola Tampar, Badminton,
Sepak Raga Bulatan, Pickleball, Ping Pong, Karom
dan Bola Jaring. Penyertaan aktif serta komitmen
tinggi para peserta telah menyerlahkan semangat
muhibah dan kerjasama berpasukan sepanjang
program berlangsung.

Selain itu, penganjuran karnival ini turut
memperkukuh hubungan kerjasama strategik
antara warga AYSSB dan Kolej Komuniti Sabak
Bernam (KKSB) melalui penglibatan bersama
dalam aktiviti sukan yang dijalankan. Secara
keseluruhannya, program ini telah mencapai
objektif yang ditetapkan dan memberi impak
positif dalam memupuk hubungan harmoni serta
budaya kesukanan dalam kalangan peserta.

 Secara keseluruhannya, program ini telah berjaya
mencapai semua objektif yang telah ditetapkan
dan memberikan impak yang positif serta ketara
dalam memupuk hubungan yang harmoni,
semangat kerjasama, dan budaya kesukanan
yang sihat di kalangan semua peserta yang
terlibat dan juga telah menjadi platform yang
berkesan untuk meningkatkan interaksi sosial,
memperkukuh jaringan perhubungan, serta
menanam nilai-nilai sportifiti dan disiplin dalam
kalangan peserta.

RAKAN STRATEGIK 

TABUNG PENDIDIKAN 
YAYASAN SELANGOR

Yayasan Selangor mengalu-alukan sumbangan daripada orang ramai, sektor swasta dan organisasi
korporat ke Tabung Pendidikan Yayasan Selangor sebagai usaha bersama memperkasa akses
pendidikan berkualiti untuk murid yang memerlukan di negeri Selangor. Sumbangan yang disalurkan ke
tabung ini layak mendapat pengecualian cukai di bawah Subseksyen 44(6) Akta Cukai Pendapatan 1967.

Untuk maklumat lanjut mengenai Tabung Pendidikan Yayasan Selangor,
sila hubungi: 

Bahagian Komunikasi Korporat 
Tel : 03- 76691 1118 / 210 
Emel : kke@yselangor.com



Yayasan Selangor telah ditubuhkan pada 5 November 1970 di bawah Akta Syarikat 1965 sebagai sebuah
Syarikat Berhad Menurut Jaminan (Company Limited By Guarantee) tanpa modal saham. Penubuhannya
bertujuan untuk menyediakan akses kepada pendidikan berkualiti bagi rakyat negeri Selangor, khususnya
golongan berpendapatan rendah yang memiliki potensi cemerlang.

Sejak penubuhannya, Yayasan Selangor kekal komited dalam memainkan peranan strategik
membangunkan modal insan negeri melalui pelbagai program pendidikan inklusif dan berimpak tinggi.  
Menerusi pendekatan ini, Yayasan Selangor terus menjadi pemangkin utama dalam memperkasa
generasi muda demi masa depan Selangor yang lebih gemilang.

10096-K

Bahagian Komunikasi Korporat
Menara Yayasan Selangor, 

Tingkat 14, 
No 18 A, Persiaran Barat,

46000 Petaling Jaya, 
Selangor Darul Ehsan

